
Investigimi, si furnizohet Rusia me karburant nga

Koreja e Jugut

Mbi 176 mijé toné karburant, kryesisht nafté, jané transportuar nga portet e Koresé sé Jugut
drejt Rusisé gjaté muajve korrik dhe gusht, pérfshiré edhe disa ngarkesa té transportuara me
anije nén sanksione britanike dhe europiane.

Sipas “The Guardian”, bazuar né té dhénat e porteve dhe gjurmimit té anijeve, karburanti u
ngarkua né disa porte té Koresé sé Jugut dhe u transportua me shtaté cisterna, té cilat kryen
gjithsej 14 udhétime drejt porteve té Lindjes sé Largét té Rusisé.

Tre prej anijeve ishin nén sanksione té Mbretérisé sé Bashkuar dhe Bashkimit Europian. Njéra
prej tyre, anija “Chongchon”, nuk u ankorua né port, por mori rreth 26 mijé toné karburant
pérmes njé transferimi nga anija né anije, né ujérat e Koresé sé Jugut. Kjo metodé mund té
pérdoret pér té fshehur origjinén e ngarkesés dhe pér té shmangur kontrollet portuale.

“Eshté tronditése qé cisterna té sanksionuara nga BE-ja ngarkuan karburant né portet e Koresé
sé Jugut dhe e transportuan até né Rusi”, tha Isaac Levi, analist né Qendrén pér Kérkimin mbi
Energjiné dhe Ajrin e Pastér (CREA).

Sipas té dhénave té Kpler, blerésit pérfshinin Rosneft, kompaniné shtetérore ruse té naftés, e
cila éshté nén sanksione té Britanisé, SHBA-sé, BE-sé dhe Australisé, si dhe grupin rus NNK.

Importet ruse té produkteve té naftés pérmes detit arritén né 368 mijé toné né gusht, mé shumé
se shtaté heré mé tepér se niveli i muajit paraardhés. Kjo éshteé gjithashtu shifra mé e larté
mujore gé prej nisjes sé pushtimit té ploté té Ukrainés. Koreja e Jugut furnizoi rreth 112 mijé
toné, ose 31% té totalit.

Rritja e eksporteve koreano-jugore vjen né njé kohé kur kapaciteti rus i rafinimit éshté goditur
réndé nga sulmet me droné ukrainas. Sipas Agjencisé Ndérkombétare té Energjisé, prodhimi
rus i naftés sé rafinuar éshté rreth 30% mé i ulét se njé vit mé paré.

Qeveria e Seulit tha se po zbaton né ményré strikte kontrollet e eksporteve ndaj Rusisé, ndérsa
theksoi se mbéshtet pérpjekjet ndérkombétare pér t'i dhéné fund luftés né Ukraingé.

